
Narayanastuti by Brahma in Narasinhapurana

நாராயணஸ்துதி: ப்³ரஹ்மோக்த நரஸிம்ஹபுராணே

நாரத³ உவாச ।
கிம் தம்ஜ்ஞாநம் பரம் தே³வ கஶ்ச யோக:³ பரஸ்ததா² ।
ஏதந்மே தத்த்வத:ஸர்வம் த்வமாசக்ஷ்வ பிதாமஹ ॥ 59॥
ப்³ரஹ்மோவாச ।
ய: பர: ப்ரக்ற்ரு’தே: ப்ரோக்த: புருஷ: பஞ்சவிம்ஶக: ।
ஸ ஏவ ஸர்வபூ⁴தாநாம் நர இத்யபி⁴தீ⁴யதே ॥ 60॥
நராஜ்ஜாதாநி தத்த்வாநி நாராணீதி ததோ விது:³ ।
தாந்யேவ சாயநம் தஸ்ய தேந நாராயண:ஸ்ம்ற்ரு’த:॥ 61॥
நாராயணாஜ்ஜக³த்ஸர்வம் ஸர்க³காலே ப்ரஜாயதே ।
தஸ்மிந்நேவ புநஸ்தச்ச ப்ரலயே ஸம்ப்ரலீயதே ॥ 62॥
நாராயண: பரம் ப்³ரஹ்ம தத்த்வம் நாராயண: பரம் ।
நாராயண: பரம் ஜ்யோதிராத்மா நாராயண: பர:॥ 63॥
பராத³பி பரஶ்சாஸௌ தஸ்மாந்நாதிபரம் முநே ।
யச்ச கிஞ்சிஜ்ஜக³த்யஸ்மிந் த்³ற்ரு’ஶ்யதே ஶ்ரூயதேऽபி வா ॥ 64॥
அந்தர்ப³ஹிஶ்ச தத்ஸர்வம் வ்யாப்ய நாராயண:ஸ்தி²த: ।
ஏவம் விதி³த்வா தம் தே³வா:ஸாகாரம் வ்யாஹரந்முஹு:॥ 65॥
நமோ நாராயணாயேதி த்⁴யாத்வா சாநந்யமாநஸா: ।
கிம் தஸ்ய தா³நை: கிம் தீர்தை:² கிம் தபோபி: ⁴ கிமத்⁴வரை:॥ 66॥
யோ நித்யம் த்⁴யாயதே தே³வம் நாராயணமநந்யதீ: ⁴ ।
ஏதம்ஜ்ஞாநம் வரம் நாதோ யோக³ஶ்சைவ பரஸ்ததா²॥ 67॥
பரஸ்பரவிருத்³தா⁴ர்தை:² கிமந்யை: ஶாஸ்த்ரவிஸ்தரை: ।
ப³ஹவோऽபி யதா² மார்கா³ விஶந்த்யேகம் மஹத்புரம் ॥ 68॥
ததா² ஜ்ஞாநாநி ஸர்வாணி ப்ரவிஶந்தி தமீஶ்வரம் ।

ஸ ஹி ஸர்வக³தோ தே³வ:ஸூக்ஷ்மோऽவ்யக்த:ஸநாதந:॥ 69॥
ஜக³தா³தி³ரநாத்³யந்த:ஸ்வயம்பூ⁴ர்பூ⁴தபா⁴வந: ।
விஷ்ணுர்விபு⁴ரசித்ந்யாத்மா நித்ய:ஸத³ஸதா³த்மக:॥ 70॥
வாஸுதே³வோ ஜக³த்³வாஸ: புராண: கவிரவ்யய: ।
யஸ்மாத்ப்ராப்தம் ஸ்தி²திம் க்ற்ரு’த்ஸ்நம் த்ரைலோக்யம் ஸசராசரம் ॥ 71॥
தஸ்மாத் ஸ ப⁴க³வாந்தே³வோ விஷ்ணுரித்யபி⁴தீ⁴யதே ।
யஸ்மாத்³வா ஸர்வபூ⁴தாநாம் தத்த்வாத்³யாநாம் யுக³க்ஷயே ॥ 72॥
தஸ்மிந்நிவாஸ:ஸம்ஸர்கே³ வாஸுதே³வஸ்ததஸ்து ஸ: ।
தமாஹு: புருஷம் கேசித்கேசிதீ³ஶ்வரமவ்யயம் ॥ 73॥
விஜ்ஞாநமாத்ரம் கேசிச்ச கேசித்³ப்³ரஹ்ம பரம் ததா² ।
கேசித்காலமநாத்³யந்தம் கேசிஜ்ஜீவம் ஸநாதநம் ॥ 74॥
கேசிச்ச பரமாத்மாநம் கேசிச்சைவமநாமயம் ।
கேசித்க்ஷேத்ரஜ்ஞமித்யாஹு: கேசித்ஷட்³விம்ஶகம் ததா²॥ 75॥
அங்கு³ஷ்ட²மாத்ரம் கேசிச்ச கேசித்பத்³மரஜோபமம் ।
ஏதே சாந்யே ச முநிபி: ⁴ ஸம்ஜ்ஞாபே⁴தா:³ ப்ற்ரு’த²க்³விதா: ⁴ ॥ 76॥
ஶாஸ்த்ரேஷு கதி²தா விஷ்ணோர்லோகவ்யாமோஹகாரகா:।
ஏகம் யதி³ ப⁴வேச்சா²ஸ்த்ரம் ஜ்ஞாநம் நிஸ்ஸம்ஶயம் ப⁴வேத் ॥ 77॥
ப³ஹுத்வாதி³ஹ ஶாஸ்த்ராணாம் ஜ்ஞாநதத்த்வம் ஸுது³ர்லப⁴ம் ।
ஆலோட்³ய ஸர்வஶாஸ்த்ராணி விசார்ய ச புந: புந:॥ 78॥
இத³மேகம் ஸுநிஷ்பந்நம் த்⁴யேயோ நாராயண:ஸதா³ ।
த்யக்த்வா வ்யாமோஹகாந் ஸர்வாந் தஸ்மாச்சா²ஸ்த்ரார்த²விஸ்தராந் ॥ 79॥
அநந்யசேதா த்⁴யாயஸ்வ நாராயணமதந்த்³ரித: ।
ஏவம் ஜ்ஞாத்வா து ஸததம் தே³வதே³வம் தமவ்யயம் ॥ 80॥
க்ஷிப்ரம் யாஸ்யஸி தத்ரைவ ஸாயுஜ்யம் நாத்ர ஸம்ஶய: ।
ஶ்ருத்வேத³ம் ப்³ரஹ்மணா ப்ரோக்தம் ஜ்ஞாநயோக³ம் ஸுது³ர்லப⁴ம் ॥ 81॥
ததோऽஹமாஸம் விப்ரேந்த்³ர நாராயணபராயண: ।
நமோ நாராயணாயேதி யே விது³ர்ப்³ரஹ்ம ஶாஶ்வதம் ॥ 82॥

அந்தகாலே ஜபந்தஸ்தே யாந்தி விஷ்ணோ: பரம் பத³ம் ।
தஸ்மாந்நாராயணஸ்தாத பரமாத்மா ஸநாதந:॥ 83॥
அநந்யமநஸா நித்யம் த்⁴யேயஸ்தத்த்வவிசிந்தகை: ।
நாராயணோ ஜக³த்³வ்யாபீ பரமாத்மா ஸநாதந:॥ 84॥
ஜக³தாம் ஸ்ற்ரு’ஷ்டிஸம்ஹாரபரிபாலநதத்பர: ।
ஶ்ரவணாத்பட²நாச்சைவ நிதி³த்⁴யாஸநதத்பரை:॥ 85॥
ஆராத்⁴ய:ஸர்வதா² ப்³ரஹ்மந் புருஷேண ஹிதைஷிணா ।
நி:ஸ்ப்ற்ரு’ஹா நித்யஸந்துஷ்டா ஜ்ஞாநிந:ஸம்யதேந்த்³ரியா:॥ 86॥
நிர்மமா நிரஹங்காரா ராக³த்³வேஷவிவர்ஜிதா: ।
அபக்ஷபதிதா: ஶாந்தா:ஸர்வஸங்கல்பவர்ஜிதா:॥ 87॥
த்⁴யாநயோக³பரா ப்³ரஹ்மந் தே பஶ்யந்தி ஜக³த்பதிம் ।
த்யக்தத்ரயா மஹாத்மாநோ வாஸுதே³வம் ஹரிம் கு³ரும் ॥ 88॥
கீர்தயந்தி ஜக³ந்நாத²ம் தே பஶ்யந்தி ஜக³த்பதிம் ।
தஸ்மாத்த்வமபி விப்ரேந்த்³ர நாராயணபரோ ப⁴வ ॥ 89॥
தத³ந்ய: கோ மஹோதா³ர: ப்ரார்தி²தம் தா³துமீஶ்வர: ।
ஹேலயா கீர்திதோ யோ வை ஸ்வம் பத³ம் தி³ஶதி த்³விஜ ॥ 90॥
அபி கார்யஸ்த்வயா சைவ ஜப:ஸ்வாத்⁴யாய ஏவ ச ।
தமேவோத்³தி³ஶ்ய தே³வேஶம் குரு நித்யமதந்த்³ரித:॥ 91॥
கிம் தத்ர ப³ஹுபி⁴ர்மந்த்ரை: கிம் தத்ர ப³ஹுபி⁴ர்வ்ரதை: ।
நமோ நாராயணாயேதி மந்த்ர:ஸர்வார்த²ஸாத⁴க:॥ 92॥
சீரவாஸா ஜடாதா⁴ரீ த்ரித³ண்டீ³முண்ட³ ஏவ வா ।
பூ⁴ஷிதோ வா த்³விஜஶ்ரேஷ்ட² ந லிங்க³ம் த⁴ர்மகாரணம் ॥ 93॥
யே ந்ற்ரு’ஶம்ஸா து³ராத்மாந: பாபாசாரரதா:ஸதா³ ।
தேऽபி யாந்தி பரம் ஸ்தா²நம் நரா நாராயணாஶ்ரயா:॥ 94॥
ஜந்மாந்தரஸஹஸ்ரேஷு யஸ்ய ஸ்யத்³பு³த்³தி⁴ரீத்³ற்ரு’ஶீ ।
தா³ஸோऽஹம் வாஸுதே³வஸ்ய தே³வதே³வஸ்ய ஶார்ங்கி³ந:॥ 95॥
ப்ரயாதி விஷ்ணுஸாலோக்யம் புருஷோ நாத்ர ஸம்ஶய: ।
கிம் புநஸ்தத்³க³தபுராண: புருஷ:ஸம்யதேந்த்³ரிய:॥ 96॥

இதி ப்³ரஹ்மோக்த நரஸிம்ஹபுராணே நாராயணஸ்துதி:ஸமாப்தா ।
நரஸிம்ஹபுராணே அத்⁴யாய 64 ஶ்லோக 59-96,அத்⁴யாய ஶ்லோக ஸங்க்²யா 124

From Narasimhapurana adhyAya 64. Selected verses.

